Rimèd

Mank a péyi-la ka pran-w nenpòt kikoté é a nenpòt kilè. Lenbé-lasa, i ka parèt adan lèspri a on vwayajè ki a ladériv, é, sa ka fè, i ka vwè syèl-la san koulè. Viv épi lenbé-lasa, poupouné-y, karésé-y, sé mété-y anba lòpsyon a soufrans é penn. Sé viv lòtbò évè péyi-la anchouké
 anfenfon kyè a-w.

Ou ka nouri lenbé-lasa lèwvwè ou k’ay achté on pwason dlo-dous an Frans. E, ou ka sézonné-y adan on lasanblan a sòs. Davwa, pa ni piman Bonda Man-Jak, ni sitwon vèt.
Ou ka wousi tonmat é zonnyon adan on tinyak bè-wouj « Maclet », ou té trapé adan on kolis ki té sòti o péyi. Ou ka dépozé pwason-la adan-y. Ou ka lésé-y kuit. E, ou ka manjé-y. Lapenn pa vo ! 

On mòso a L’exil selon Julia, Jizèl PINEAU, Corinne Famibelle mofwazé 

Pawòl a Misyé Barack Obama
Kontinyé konba-la séla ki té avan nou la koumansé la, on konba pou on Lanmérik évè plis jistis, plis égalité, plis lanmou é plis richès : sa sé yonn adan sé aksyon-la nou té dwèt mèt douvan, lè kanpangn élèktoral-lasa koumansé.

An désidé pran plas adan kous pou prézidans […] davwa an ka kwè an fondòk an wmen, nou pé pa rézoud bab a tan an nou, si nou pa rézoud-yo ansanm […], pran chimen a on dèmen méyè ba timoun an nou é ba timoun a timoun an nou.

Konfyans-lasa ka vin dè kakwè an mwen ayen pé pa chanjé adan jan pèp mériken janti é ni bon kè.
Men sa ka vin osi dè pwòp istwa mériken an mwen.

An sé gason a Nèg Kénya é on fanm blan Kannsas.  An grandi é pal a on granpapa blan, ki kenbé douvan on gran kriz pou sèvi adan lawmé a Patton, pannan dézyèm lagè mondyal é on granmanman blan, ki woulé adan on lizin ki té ka fè bonbawdyé , Fò Leavenworth, toupannan mari a-y té dèyè dlo.

An ay adan déotwa sé pli bon lékòl-la Lanmérik é an viv adan yonn adan sé péyi-la ki pli maléré la si Latè.

An mayé é on négrès Lézétazini, ki ka chayé andidan kò a-y san a èsklav é èsklavajis.

Tousa sé on éritaj nou ka transmèt tdé ifi kokolobino
 an nou.
A more perfect Union, 

Discours du président Obama, 

Philadelphie, le 18 mars 2008
Rimèd-razyè, rimèd dòktè
An Frans, pa ni hak. Alòs swannyé doulè a-w adan on péyi otila pa ni hak, lapenn pa vo !

O péyi, Man Ya pa té ka janmen pyété aka dòktè. Adan jaden a-y, i té tini rimèd-razyé kon tilili. Pou té woté gaz, sé té zèb a klou, gwoten, sitwonèl «  Mélissa ».

Si ou vwè on doulè té ka pran-y, i  té ka krazé fèy a karapat oben i té ka fwoté kò a-y avè déotwa fèy a malpapay pou i té trapé on soulajman. Chak mal té ni longan a-y : ponm kouli, zépyant, chyendan, bilenbi, poupyé …

Bondyé pa té ka lésé pitit a-y anba lòpsyon a ni lafyèv, ni vè, ni rèfwadisman, ni koupman-d-vant, ni lenflanmasyon.

An péyi Frans, sèl biten man Ya pé fè sé gadé sé timoun-la graté fès a yo, tòd é malvant é tousé kon pwatrinè
.

Aloliwon, pa ni p’on pyé simenn-kontra…

Délè, asirésèten, yo té ké byen bizwen on lavman, on té-rafréchi. 

Men, isidan, onsèl biten moun té konnèt sé té ay adan farmasi é rété an adorasyon douvan rimèd farmasi !

L’exil selon Julia, Jizèl Pineau
� Anchouké : enraciner


� Kokolobino : chéri


� Pwatrinè : tuberculeux





